
Maria i tok olsem, ñBel bilong mi em i litimapim nem bi-
long Bikpela. Na spirit bilong mi em i amamas long God, 
em i  helpim bilong mi na em i save mekim mi i stap gut 
tru. Mi wokmeri bilong en, mi samting nating, tasol em i 
lukim mi na em i marimari long mi. Nau na bihain tu bai 
olgeta lain manmeri i tok long God i bin givim bikpela 

amamas long mi.ò  (Luk 1:46-49) 

 

Dia ol bratasusa,  

Yumi go insait long mun bilong Santu Maria na sampela peris i 
wokim raun bilong statyu bilong Santu Maria long strongim 
bilip long bikpela wok bilong Santu Maria long histori bilong 
God i oraitim yumi ol manmeri bilong graun. Yumi inapim prea 
bilong Maria long buk baibel: Nau na bihain tu bai olgeta lain 

manmeri i tok long God i bin givim bikpela amamas long mi. 

 

Santu Maria i gutpela Mama i save wari sapos ol pikinini i gat 
sik o karim hevi. Em i gutpela Kwin husat i askim helpim bilong 
pikinini bilong em, King Jisas, long lukautim na helpim ol lain i 
luksave long em. Olsem em i save harim singaut bilong yumi 
taim yumi gat nid na kam long em. Em i save soim rot long 
yumi long painim gutpela sindaun wantaim God na wantaim ol 
bratasusa. Olgeta taim em i kam na soim em yet long sampela 
bilong skulim yumi, em i gat wanpela tok tasol: yumi mas pre 
na yumi mas mekim wok penans.  

 

Maria i laik bai yumi mas kam long Jisas. Na Jisas i laik bai 
yumi onaim mama bilong em. Sapos yumi laik kisim wankain 
tingting olsem Jisas (Fil 2:5), yumi mas onaim Maria olsem 
Jisas i bin onaim em long graun na onaim yet long heven. 
Long dispela mun Me yumi stap yet long taim bilong Ista. Yumi 
bilip olsem, bihain long em i kirap, Jisas i bin soim em yet long 
Maria, mama bilong em, wankain olsem em i bin soim em yet 
long ol arapela disaipel. Hamas amamas i mas i bin stap long 
tupela long taim bilong dispela bung! Long dispela mun Me 
yumi gat pestode bilong Asensen, taim Jisas i go antap na 
kisim ples bilong em yet long rait han bilong Papa. Em i go pas 
long yumi bilong redim ples bilong yumi olgeta. Hamas moa 
em i mas redim ples bilong Mama bilong em, long sait bilong 
em olsem Kwin bilong Heven na Graun. Mun Me em i mun 
bilong pestode bilong Pentikos, taim Jisas i salim Holi Spirit 
long ol disaipel wantaim Maria, na pulimapim ol bai ol i kamap 

sios bilong em. Samting i kamap 
long Maria em i kamap long sios, na 
nau yumi ken tok Maria em i Mama 
bilong Sios. Mun Me em i mun bi-
long pestode bilong God Triwan. 
Papa i salim ensel bilong em long 
Maria, na Holi Spirit i karamapim 
em, na Pikinini bilong God i kamap 
man long bel bilong em. Tru tru, 
Maria i serim laip bilong God Triwan, olsem yumi olgeta i laik 

tek pat long en. 

Long histori bilong sios yumi lukim Santu Maria i gat 
strongpela hiling ministri. Olsem, yumi ken bung wantaim Pop 
Francis na askim helpim bilong prea bilong Santu Maria bai 
yumi ken winim dispela sik corona virus i wok long bagarapim 
yumi long dispela taim, na pasim rot long sios i ken mekim wok 
bilong em long ol sakramen, skul katekismo, na ol plen na 

progam bilong strongim wok bilong sios long wol. 

 

Santu Maria, mama bilong mipela, na kwin bilong mipela, ha-
rim krai bilong mipela na bringim ol askim bilong mipela i kam 
long Pikinini bilong yu, Jisas. Tekewe ol sik na hevi bilong dis-
pela taim. Oraitim ol manmeri i gat dispela sik. Bringim ol man-
meri i bin dai long dispela sik i kam na serim laip bilong oltaim 
wantaim yu long heven. Blesim ol dokta na nes na ol 
savemanmeri husat i wok long painim gutpela marasin na gut-
pela banis bilong winim dispela sik. Givim gutpela tingting long 
ol lida, bai ol i ken sapotim wok bilong ol haus sik bilong 
helpim ol manmeri. Na pre long ol pikinini bilong yu long sios 
bai mipela ken stap strong long bilip na gro long Kristen laip 

long dispela taim bilong traim. Pre long helpim mipela. Amen. 

God i strong olgeta i ken blesim yupela olgeta.  

Mi,  

+ Doug 

Prea Korona long daunim Korona Vaires, dispela Me 

Maikelait Kongrigesen winim 50 yia long PNG  Edukesen bilong ol pikinini em bikpela samting 

Kuli Parish, Jiwaka: Kon-

grigesen bilong Santu Maikel 
Akansel (CSMA), ol Maike-
lait i selebretim 50 yia ani-
versari bilong wok misin hia 
long PNG. Selebresen i 
kamap long Kuli Peris, Mt. 

Hagen Asdaiosis.  

Katolic Sios long Hailans i 
bin bung long givim luksave, 
hamamas na tok tenkyu long 
God long sevis ol Maikelait i 
givim, na tu long serim ha-
mamas bilong 50 yia jubili. 

Planti pater, sister na brada 
bilong ol narapela kon-
grigesen long Hailans na ol 
Kristen bilong 5pela daiosis 
tu i bung. Dispela 50 yia 
Golden Jubili em ol i bungim 
wantaim 100 yia faundesen 
bilong ol Maikelait Kon-
grigesen, na namba 5 anni-
versari bilong Divine Mercy 

Srain long Rukus, Kuli Peris.   

Selebresen i stat long Fonde 
19 Novemba na i pinis long 
Satade 21, 2020 wantaim 
planti naispela bilas, sing-
sing na tenkyu Misa.  Bisop 
Arnold Orowae bilong 
Wabeg Daiosis na Bisop 
Douglas Young, SVD i bin 
stap. Planti manmeri na pris 
bilong ol narapela daiosis 
olsem Vanimo, Alotau, Kev-

ieng, na Kerema, tu i kam.  

Long homili, Asbisop Doug-
las Young, SVD i hamamas 
pasin bilong selebret na ten-
kim God long ol Maiketlait 

Misinari na wok bilong ol. 

ñGutpela yumi tok tenkyu 
long God long ol Maikelait 

misinari long dedikesen na 
wok misin bilong ol hia long 
PNG. Long dispela 50 yia i 
go pinis, God i bin blesim na 
lukautim yumi gut tru.  Ol-
sem na yumi mas tenkyu tru 
long God, dispela i bringim 
trupela hamamas na bel isi 
long yumi. Yumi mas serim 
ol blesing wantaim ol lain i 
stap wantaim yumi nau na 

wantaim ol lain i kam bihainò.    

Bihain long Misa, Fr. Bogdan 
Swierczewski, CSMA, i ridim 

pas i kam long 
namba wan bos 
(General Superior) 
Fr. Dariusz Wilk, 
CSMA husait i no 
nap kam long dis-
pela selebresen 
bikos long sik koro-

na vaires.  

 Ol Maikelait i stap 
long Hailans tasol, 
Headquata i stap 

long Rebiamul, Western 

Highlands, Hagen Asdaiosis.  

Nau i gat 5pela pris, 8pela 
seminarians, na 1pela postu-
lant hia long PNG. Dispela 
Kongrigesen em Blessed, 
Father Bronisğaw Markiewicz 
(1842-1912) i kamapim long 

yia 1897.  

Ol Pris na Bisop i prosesio go insait long 

ples bilong lotu.  

Fr. Bogdan Swierczewski, 

CSMA, i ritim pas i kam long 

namba wan bos (General   

Superior)  

Fr. Dariusz Wilk,  CSMA.  

ñEdukesen bilong ol pikinini 
em bikpela samting na yumi 
olgeta i gat wok long helpim ol 
tisa na BOD long ol skul long 
lukautim ol sumatin taim ol i 

go kam long skul.ò 

Mr. Andrew Wan, Katolik 
Edukesen Sekreteri, i mekim 
dispela tok taim Triniti FM i 
bin sidaun wantaim em long 
wanpela interview long kisim 
tingting bilong em long skul i 
stat gen long dispela taim we 
sik korona vaires long kantri 
na provins i wok long go bik-

pela.  

Em i tok; ñyumi no inap stopim 
edukesen, saspendim klas, o 
wetim sik long pinis. Ol piki-
nini i mas go long skul.  Ol-
geta papa mama i mas wok 
bung wantaim ol tisa long 
lukautim ol pikinini na helpim 
ol long abrusim sik. Sik koro-

na vaires em kam bilong stap. 
Yumi mas senisim pasin bi-
long yumi na bihainim ol tok 
skul yumi harim. Werim mask, 
stap longwe long narapela, 
wasim han gut wantaim sop 
na wara o óhand sanitizerô. 
Yumi mas lainim nupela pasin 
o ónew normalô na mekim em 
kamap laip bilong yumi ol-
geta. Yumi lukautim yumi yet 

na lukautim ol narapelaò.  

  

Namba bilong ol sumatin long 
ol skul i bikpela na ósocial 
distancingô em wanpela hevi i 
stap yet. Tasol Mr. Wan i tok, 
dispela i stap long ol tisa na 
bod long wanwan skul long 
lukluk na kamapim sampela 
senis long stretim dispela 
hevi. Em i hamamas tru long 
lukim olsem planti ol skul i gat 
ol tep wara, o ol container 
wara i stap bilong ol pikinini 

long wasim han olgeta taim.  

Em i advaisim ol skul long 
baim na yusim ótemperature 
gunô, long sekim ótemperatureô 
bilong ol sumatin olgeta de. 
Sapos wanpela sumatin i sik, 
em mas stap long haus inap 
sik i pinis, na bihain em i ken 

kam bek long skul.  

  

Papa Santu Pop Francis i 
dediketim dispela mun Me long 
beten korona long daunim hevi 
bilong korona vaires long olgeta 
hap bilong graun, na bringim bek 
normal sosol laip na wok.   
Long Sarere namba wan de bi-
long mun Me, Pop i statim beten 
korona wantaim ol Katolik man-
meri long St. Peterôs Basilika 
long Rome.  
 Em i prea long dispela graun 
olgeta, we i bin kisim  bagarap 
long korona vaires. Mun Me, em 
sios i dediketim i go long Mama 
Maria. Pop i tok; óyumi bung wan-
taim long beten korona long ol-
geta alta bilong ol haus lotu na 
long ol sakred ples long olgeta 
hap bilong graun, wantaim ol bilip 

manmeri na ol husait i gat gut-
pela bel, long givim yumi olgeta 
manmeri i go long han bilong 
Mama Maria long dispela taim 
bilong traimô. 
Katolik Sios long olgeta hap bi-
long graun i mas prea na askim 
God Papa wantaim helpim bilong 
Mama Santu Maria.  
Pop i prea long helpim ol Dokta 
na Nes, Helt Ke woka husait i 
save helpim ol sik man meri, 
olsem ol pris na pastoral woka, ol 
scientist, na ol lida bilong wol.  


